
 

 

ĊIRKULARI 09/2026 

Tnedija tal-Prospectus għas-Settur tal-Gvern Lokali  
 

Lil: Presidenti, Viċi Presidenti, Membri, Segretarji Eżekuttivi u Ħaddiema – Kunsilli Reġjonali 

 Sindki, Viċi Sindki, Kunsillieri, Segretarji Eżekuttivi u Ħaddiema – Kunsilli Lokali 

Mingħand: Direttur Affarijiet Internazzjonali u Taħriġ, Diviżjoni għall-Gvern Lokali 

Data: 23 ta’ Settembru 2026 
 

 

1.1 Il-Kunsill Nazzjonali tat-Taħriġ għall-Gvern Lokali nieda l-Prospectus ta’ Taħriġ għas-Settur 
tal-Gvern Lokali. 

1.2 Permezz ta’ din l-inizjattiva, l-imsieħba kollha involuti fis-settur tal-Gvern Lokali ser 
ikollhom l-opportunità li jipparteċipaw f’programmi ta’ taħriġ f’oqsma u suġġetti varji, 
bil-għan li jkomplu jiżviluppaw il-kompetenzi u l-għarfien tagħhom u b’hekk ikunu 
f’pożizzjoni li jaqdu l-funzjonijiet u r-responsabbiltajiet tagħhom b’mod aktar 
professjonali, effettiv u effiċjenti.  L-imsieħba jinkludu: 

• il-membri eletti tal-Kunsilli Reġjonali u tal-Kunsilli Lokali; 
• is-Segretarji Eżekuttivi; 
• il-ħaddiema tal-Kunsilli Reġjonali u tal-Kunsilli Lokali; 
• l-uffiċjali fi ħdan id-Diviżjoni għall-Gvern Lokali u  
• l-uffiċjali fi ħdan l-Assoċjazzjoni tal-Kunsilli Lokali. 

1.3 Proċess ta’ applikazzjoni u reġistrazzjoni 

1.3.1 Għandu jiġi nnutat li mhux it-taħriġ kollu inkluż fil-Prospectus ser ikun miftuħ għar-
reġistrazzjoni fl-istess waqt. Il-programmi ta’ taħriġ ser jiġu organizzati u offruti skont 
il-programmazzjoni stabbilita u l-ħtiġijiet identifikati. F’dan ir-rigward, il-programm 
ta’ taħriġ li ser jiġi offrut sal-aħħar tas-sena 2026 diġà ġie ffinalizzat. 

1.3.2 Skont il-kategorija ta’ persuni li għalihom ikun maħsub il-programm, kors jew modulu 
partikolari, il-persuni eliġibbli ser jirċievu stedina permezz ta’ email personali. 

1.3.3 L-email ser tinkludi l-informazzjoni rilevanti dwar il-programm, kors jew il-modulu ta’ 
taħriġ, inkluż deskrizzjoni tal-kontenut u dettalji oħra meħtieġa sabiex il-persuna tkun 
tista’ tikkunsidra l-parteċipazzjoni tagħha. 

1.3.4 Fl-istess komunikazzjoni ser ikun hemm ukoll link għar-reġistrazzjoni, li twassal għas-
sistema ta’ reġistrazzjoni elettronika tal-Istitut għas-Servizzi Pubbliċi (IPS). 

1.4 Aċċettazzjoni tal-applikazzjonijiet 

1.4.1 Ir-reġistrazzjoni għall-programm, kors jew modulu ma tikkostitwixxix, minnha 
nnifisha, konferma awtomatika ta’ post fil-programm, kors jew modulu magħżul.  Dan 
minħabba li, sabiex jiġi żgurat ambjent ta’ tagħlim aktar effettiv u interattiv, il-
programmi, korsijiet u moduli ser ikunu organizzati fi gruppi ta’ daqs limitat, 
normalment ta’ bejn 10 u 15-il parteċipant. 

1.4.2 Għaldaqstant, fejn in-numru ta’ applikazzjonijiet ikun jaqbeż in-numru ta’ postijiet 
disponibbli, l-applikazzjonijiet eliġibbli ser jiġu kkunsidrati skont l-ordni li fih ikunu 
waslu (first-come, first-served), suġġett għall-kriterji ta’ eliġibbiltà applikabbli. 

1.4.3 Kull reġistrazzjoni li tasal ser tiġi nnutata permezz ta’ acknowledgement email.  

1.4.4 Il-persuni li jkunu fost l-ewwel 10 sa 15-il applikant eliġibbli, skont in-numru ta’ 
postijiet disponibbli għat-taħriġ rispettiv, ser jirċievu konferma tal-post tagħhom. Il-
kumplament tal-applikanti jiġu mħeġġa sabiex japplikaw għat-taħriġ fil-qasam 
preferut tagħhom fid-dati li jkunu jsegwu fil-futur. 

1.4.5 Jekk, għal kwalunkwe raġuni, il-kors identifikat għall-kategorija partikolari ma jilħaqx 
in-numru meħtieġ ta’ parteċipanti, l-opportunità li wieħed jipparteċipa tista’ tiġi 
estiża għall-kategorija oħra li jkunu eliġibbli għall-istess taħriġ.  B’hekk, pereżempju, 
jekk kors ikun indirizzat primarjament lejn Segretarji Eżekuttivi u ma jkunx hemm 
numru suffiċjenti ta’ reġistrazzjonijiet minn din il-kategorija, l-opportunità tista’ tiġi 
offruta wkoll lil Sindki, Kunsillieri, ħaddiema tal-Kunsilli jew uffiċjali tad-Diviżjoni 
għall-Gvern Lokali, skont ir-rilevanza tal-kors u l-eliġibbiltà tal-persuni kkonċernati. 

1.4.6 F’każ bħal dan, il-persuni eliġibbli mill-kategoriji l-oħra jiġu infurmati bi stedina 
individwali permezz ta’ email, u l-allokazzjoni tal-postijiet issir ukoll fuq il-bażi tal-
ordni li fih jaslu l-applikazzjonijiet eliġibbli (first-come, first-served). 

1.5 Ripetizzjoni tal-programmi ta’ taħriġ 

1.5.1 Fl-aħħar nett, wieħed għandu jżomm f’moħħu li l-programmi, il-korsijiet u l-moduli 
ta’ taħriġ inklużi fil-Prospectus ser jiġu ripetuti, skont il-ħtieġa u l-programmazzjoni 
stabbilita, sabiex ma jkunx hemm dipendenza fuq opportunità waħda biss ta’ 
parteċipazzjoni. Għaldaqstant, il-persuni li għal xi raġuni ma jkunux jistgħu 
jipparteċipaw f’ċiklu partikolari jew ma jkunux kisbu post minħabba l-limitazzjoni fin-
numru ta’ parteċipanti, ikunu jistgħu jibbenefikaw minn opportunità oħra meta l-
programm, kors jew il-modulu jerġa’ jiġi offrut. 

Il-Kunsilli Reġjonali u l-Kunsilli Lokali, flimkien mal-Assoċċjazzjonijiet huma għalhekk 
mistiedna jinkoraġġixxu lill-membri eletti u lill-ħaddiema tagħhom sabiex jagħmlu użu minn 
dawn l-opportunitajiet ta’ taħriġ u żvilupp professjonali, li huma intiżi biex ikomplu jsaħħu l-
kapaċità, il-kompetenza u l-kwalità tas-servizz fis-settur tal-Gvern Lokali. 
 
Anness numru 1 ma’ din iċ-ċirkulari huwa l-programm ta’ taħriġ minn Ottubru sa Diċembru 
2026. 
 
 
IFFIRMATA  
Robert Tabone 
Direttur (Affarijiet Internazzjonali u Taħriġ) 
Diviżjoni għall-Gvern Lokali 
 
 
Kopji: Ministru għall-Gvern Lokali u x-Xogħolijiet Pubbliċi  
 Segretarju Permanenti, MLGP 
 Awditur Ġenerali 

Direttur, Gvern Lokali (Monitoraġġ u Sapport)  
Direttur, Gvern Lokali (Finanzi u Procurement Compliance)  
Direttur, Gvern Lokali (Strateġija u Implimentazzjoni ta’ Policy)  
President, AKL 
President, ANSEK 

